
I. DISPOSICIONS XERAIS

XEFATURA DO ESTADO

18132 Real decreto lei 18/2011, do 18 de novembro, polo que se regulan as
bonificaciéns de cotas a Sequridade Social dos contratos de traballo subscritos
con persoas con discapacidade pola Organizaciéon Nacional de Cegos Espafiois
(ONCE) e se establecen medidas de seguridade social para as persoas
traballadoras afectadas pola crise da bacteria «E.coli».

A Organizacion Nacional de Cegos Espafiois (ONCE) € unha corporacion de dereito
publico de caracter social, con personalidade xuridica propia e plena capacidade de obrar
e de autoorganizacion, cuxos fins sociais se dirixen & consecucion da autonomia persoal
e plena integracion das persoas cegas e con deficiencia visual grave, mediante a
prestacion de servizos sociais, que exerce en todo o territorio espafiol funcions delegadas
das administraciéns publicas, baixo o protectorado do Estado, e cuxa organizacion se
regula a través do Real decreto 358/1991, do 15 de marzo, polo que se reordena a
Organizacion Nacional de Cegos Espaniois.

A actividade social, econdmica e empresarial da dita corporacién esta informada polos
principios e valores da solidariedade, a ausencia de animo de lucro € o interese xeral, e
institiese como operador singular relevante na formacién e creacion de emprego para
persoas con discapacidade, como axente social de cohesién e vertebracién dos
movementos sociais, e como elemento diferenciador que reforza o modelo espafiol de
proteccion social da discapacidade, tanto ante a Unién Europea como ante outras
instancias internacionais.

De conformidade co establecido no numero 21 do Acordo xeral entre o Goberno da
Nacién e a Organizacién Nacional de Cegos Espafiois en materia de cooperacion,
solidariedade e competitividade para a estabilidade de futuro da ONCE para o periodo
2012-2021, e tendo en conta que a ONCE é a maior empregadora de persoas con
discapacidade que existe en Espafia, devén unha exixencia absolutamente necesaria e
perentoria dotar a dita corporacion de mecanismos que permitan a continuidade das suas
actividades, concretados a través do establecemento dunha bonificacién dun 100 % das
cotas empresariais da Seguridade Social, incluidas as de accidentes de traballo e
enfermidades profesionais, e nas achegas empresariais das cotas de recadacién
conxunta, de forma similar ao que sucede nos centros especiais de emprego.

En funcién do establecido na disposiciéon adicional cuadraxésima da Lei 39/2010, do
22 de decembro, de orzamentos xerais do Estado para o ano 2011, e do anterior convenio
coa ONCE, faise urxente e necesario establecer un sistema alternativo da xeracién dos
instrumentos e mecanismos para que a ONCE siga contando con suficientes recursos en
1 de xaneiro de 2012, e cumpra cos fins sociais e de solidariedade que lle estan
encomendados, asegurando asi a estabilidade xuridico-institucional, como axente social
de vangarda, asi como a estabilidade financeira da dita institucion a longo prazo,
potenciando en definitiva o acceso das persoas con discapacidade ao mercado laboral.

Por outra parte, a crise da bacteria «E.coli» e a intoxicacion alimentaria en Alemafa
motivou unha serie de axudas institucionais as empresas do sector agricola espafiol
afectadas polos primeiros informes que apuntaban aos produtos do campo espafiol como
posible causa da enfermidade. Esta causa foi descartada posteriormente, pero o dano as
persoas produtoras e traballadoras xa prexudicara sensiblemente o sector agricola.

As axudas aprobadas pola Comision Europea tiveron como destinatarias as
empresas; porén, as persoas traballadoras non foron protexidas pola dita continxencia.
En consecuencia, neste real decreto lei aprobanse medidas coa finalidade de compensar
esas persoas traballadoras pola diminucion da cotizacion a Seguridade Social, producida
como consecuencia da non realizacién das xornadas de traballo agricolas, mediante a

subscricién dun convenio especial coa Tesouraria Xeral da Seguridade Social, que se
financiara con cargo aos orzamentos do Servizo Publico de Emprego Estatal.

Na sua virtude, sendo urxente a adopcion das medidas anteriormente expostas e facendo
uso da autorizacién contida no artigo 86 da Constitucién, por proposta da vicepresidenta do
Goberno de Asuntos Econémicos e ministra de Economia e Facenda, da ministra de
Sanidade, Politica Social e Igualdade e do ministro de Traballo e Inmigracion, e logo de
deliberacion do Consello de Ministros na sua reunion do dia 18 de novembro de 2011,

DISPONO:

Artigo 1. Bonificacion de cotas a Seguridade Social.

1. Daran dereito a unha bonificacion do 100 % nas cotas empresariais da Seguridade
Social, incluidas as de accidentes de traballo e enfermidades profesionais, e nas achegas
empresariais das cotas de recadacion conxunta, os contratos de traballo celebrados ou que
celebre a Organizacion Nacional de Cegos Espariois (ONCE) con persoas con discapacidade,
en calquera das modalidades de contratacion previstas na lexislacion laboral e durante toda a
vixencia dos ditos contratos. Desfrutarase a mesma bonificacién no suposto de transformacion
en indefinidos dos contratos temporais de fomento de emprego de persoas con discapacidade
ou de transformacion en indefinidos dos contratos de duraciéon determinada ou temporais,
incluidos os formativos subscritos con traballadores con discapacidade.

2. Para os efectos deste real decreto lei, enténdese por persoas con discapacidade
as incluidas no artigo 1.2, terceiro paragrafo, da Lei 51/2003, do 2 de decembro, de
igualdade de oportunidades, non discriminacién e accesibilidade universal das persoas
con discapacidade.

3. As ditas bonificacions poderanse obter sempre que a Organizacién Nacional de
Cegos Espariois (ONCE) se encontre ao dia no pagamento das cotas & Seguridade
Social.

4. No non previsto nesta disposicion sera de aplicacion o establecido na seccion 1.2
do capitulo | da Lei 43/2006, do 29 de decembro, para a mellora do crecemento e do
emprego.

Artigo 2. Medidas de seguridade social para as persoas traballadoras afectadas pola
crise da bacteria «E.coli».

1. As persoas traballadoras que, como consecuencia da crise no sector
agroalimentario provocada pola bacteria «E.coli», visen diminuida a sua actividade laboral
nas empresas afectadas poderan subscribir un convenio especial coa Tesouraria Xeral da
Seguridade Social polos dias deixados de traballar nas ditas empresas.

2. Para os efectos desta norma considérase que unha persoa traballadora viu
diminuida a sua actividade laboral como consecuencia da crise no sector agroalimentario
provocada pola bacteria «E.coli» cando se cumpran os requisitos seguintes:

a) Ter tido unha relacion laboral no ano inmediatamente anterior cunha empresa do
sector agroalimentario de entre as afectadas nos seus procesos produtivos pola crise da
bacteria «E.coli».

b) Acreditar a situacién de inactividade nunha empresa afectada durante o periodo
de maio a xullo no exercicio 2011.

3. A subscricién do Convenio especial coa Tesouraria Xeral da Seguridade Social
realizarase conforme o disposto na Orde TAS/2865/2003, do 13 de outubro, pola que se
regula o convenio especial no Sistema da Seguridade Social, coas seguintes
especialidades:

a) As persoas traballadoras poderan subscribir o convenio especial nas condicions
previstas nesta norma cando cesen ou causen baixa na actividade que vifian

desenvolvendo no periodo comprendido entre a entrada en vigor desta norma e o 31 de
decembro de 2013.

b) As persoas traballadoras poderan subscribir igualmente o convenio especial con
caracter retroactivo para cubrir o periodo de inactividade no periodo de maio a xullo de 2011,
cando non se producise cotizacion nin por actividade nin por prestacion de desemprego.

¢) No suposto do paragrafo anterior, a solicitude deberase producir no espazo de 90
dias computados a partir da entrada en vigor desta norma.

d) Na solicitude de subscricion deberase facer constar a condicion de persoa
afectada pola crise do sector agroalimentario provocada pola bacteria «E.coli», asi como
xuntar un certificado da empresa mencionada no punto segundo en que conste 0 nimero
de dias que teria prestado servizos nela, de non se ter producido a citada crise no sector
agroalimentario.

e) Aeleccion da base de cotizacién sera a do ultimo mes traballado na empresa que
asina o correspondente certificado, debidamente actualizada.

f) O aboamento do importe da cota que corresponda polo dito convenio especial
sera efectuado polo Servizo Publico de Emprego Estatal directamente & Tesouraria Xeral
da Seguridade Social.

4. O financiamento da medida regulada neste artigo realizarase con cargo ao
orzamento do Servizo Publico de Emprego Estatal, sen que o crédito que a financie tefia
a consideracion de fondo de emprego de ambito nacional, a que se refire o artigo 14 da
Lei 56/2003, do 16 de decembro, de emprego, polo que non sera de aplicacion o
establecido no artigo 86.2 da Lei 47/2003, do 26 de novembro, xeral orzamentaria.

5. A Tesouraria Xeral da Seguridade Social remitira no primeiro semestre de cada
exercicio e ata o ano 2014 a informacion relativa as persoas traballadoras afectadas pola
crise no sector agroalimentario provocada pola bacteria «E.coli» que subscribiron o
convenio especial de acordo co establecido nesta norma, no exercicio inmediatamente
anterior; as empresas que certificaron os dias do periodo de maio a xullo de 2011, en que
estas persoas traballadoras terian prestado servizos de non se ter producido a citada
crise e o importe dos convenios especiais subscritos por estes.

6. O Servizo Publico de Emprego Estatal, recibida esta informacion e logo da sua
analise, procedera a realizar o aboamento correspondente a informacién recibida no
segundo semestre de cada exercicio, sendo 2014 o ultimo ano en que se producira un
aboamento por esta causa.

7. As persoas traballadoras por conta allea do réxime especial agrario da Seguridade
Social, que cumpran os requisitos establecidos no nimero 2 deste artigo, poderan solicitar
o reembolso das cotas satisfeitas polos periodos de inactividade acreditados durante os
meses de maio a xullo de 2011.

A solicitude efectuarase ante a Tesouraria Xeral da Seguridade Social, que procedera
a devolucion das cotas e a reclamacion dos importes resultantes ao Servizo Publico de
Emprego Estatal.

Asi mesmo, cando as persoas traballadoras, que cumpran os requisitos establecidos no
numero 2 deste artigo, causasen baixa no censo agrario durante os meses de maio a xullo de
2011, poderan solicitar a Tesouraria Xeral da Seguridade Social a alta no censo durante os
periodos de inactividade acreditados neses meses. As cotas correspondentes seran
satisfeitas polo Servizo Publico de Emprego Estatal & Tesouraria Xeral da Seguridade Social.

8. O Servizo Publico de Emprego Estatal podera autorizar, para as persoas
traballadoras que cumpran os requisitos establecidos no numero 2 deste artigo e
accedesen a prestacion por desemprego de nivel contributivo regulada no texto refundido
da Lei xeral da seguridade social, aprobado polo Real decreto lexislativo 1/1994, do 20 de
xufo, que o tempo en que se percibiu a dita prestacion polos periodos de inactividade
acreditados durante os meses de maio a xullo de 2011 non se compute para os efectos
de consumir a duracién da prestacion recofecida.

9. As persoas traballadoras agrarias por conta allea de caracter eventual que
cumpran os requisitos establecidos no numero 2 deste artigo, cando non puidesen
acceder, por careceren das xornadas minimas, ao subsidio por desemprego que regula o

Real decreto 5/1997, do 10 de xaneiro, polo que se regula o subsidio por desemprego a
favor dos traballadores eventuais incluidos no réxime especial agrario da Seguridade
Social, ou & renda agraria regulada polo Real decreto 426/2003, do 11 de abril, polo que
se regula a renda agraria para os traballadores eventuais incluidos no réxime especial
agrario da Seguridade Social residentes nas comunidades auténomas de Andalucia e
Extremadura, poderan ser beneficiarios sempre que tefian cuberto no dito réxime especial
un minimo de 20 xornadas reais cotizadas nos doce meses naturais inmediatamente
anteriores a situacion de desemprego, sempre que retnan o resto dos requisitos exixidos
na normativa aplicable, e que o periodo de inactividade acreditado se encontre dentro dos
doce meses naturais inmediatamente anteriores a situacién de desemprego.

Cando se aplique o previsto no punto anterior, considerarase acreditado un numero
de 35 xornadas reais cotizadas para os efectos do establecido no artigo 5.1.a) do Real
decreto 5/1997, do 10 de xaneiro, e nos artigos 4.1 e 5.1.a) do Real decreto 426/2003,
do 11 de abril.

Na solicitude de prestaciéns recollida nos numeros 8 e 9 deberase facer constar a
condicién de persoa afectada pola crise do sector agroalimentario provocada pola bacteria
«E.coli», asi como presentar un certificado da empresa en que conste o niumero de dias
que teria prestado os seus servizos nela, de non se ter producido a citada crise no sector
agroalimentario.

Disposicién adicional Unica. Financiamento.

1. As bonificaciéns previstas neste real decreto lei financiaranse con cargo ao
orzamento do Servizo Publico de Emprego Estatal, programa 241.A, concepto
orzamentario 487.03.

2. As medidas de seguridade social aplicables as persoas traballadoras afectadas
pola crise da bacteria «E.coli» financiaranse con cargo aos orzamentos do Servizo
Publico de Emprego Estatal, para o cal se consignara crédito adecuado no orzamento de
gastos deste organismo nos exercicios 2012, 2013 e 2014. En todo caso, o financiamento
desta medida realizarase con prioridade sobre as restantes medidas ou acciéns que este
organismo deba realizar.

Disposicién derradeira primeira. Modificacién da Lei 47/2003, do 26 de novembro, xeral
orzamentaria.

Dase nova redaccion ao primeiro paragrafo da disposicidon adicional décimo oitava da
Lei 47/2003, do 26 de novembro, xeral orzamentaria, nos seguintes termos:

«No caso de que a ONCE non alcanzase, no exercicio inmediato anterior ao
considerado, para o conxunto dos xogos comercializados que para o efecto se
autoricen, os obxectivos de venda aprobados polo Goberno, a entidade publica
empresarial Lotarias e Apostas do Estado realizara, durante os exercicios 2005
a 2011, unha asignacion financeira que anualmente fixara o Goberno de acordo
coas normas contidas nos seguintes puntos:»

Disposicién derradeira segunda. Entrada en vigor.

Este real decreto lei entrara en vigor o mesmo dia da sua publicacién no «Boletin
Oficial del Estado», ben que o seu artigo 1 tera efectos econdmicos a partir do 1 de
xaneiro de 2012.

Dado en Madrid o 18 de novembro de 2011.
JUAN CARLOS R.

O presidente do Goberno,
JOSE LUIS RODRIGUEZ ZAPATERO

http://www.boe.es BOLETIN OFICIAL DEL ESTADO D. L.: M-1/1958 - ISSN: 0212-033X




